
Նույնացումը որպես հոգեբանական երևույթխիստ կարևորվում է 
հոգեվերլուծության մեջ և բազմակողմանիորեն հետազոտվում, սակայն չնայած դրան, 
այս հիմնախնդրի հետ կապված բազմաթիվ հարցեր դեռևս բազմակողմանի 
հետազոտման կարիք ունեն:  

Հոգեվերլուծության մեջ նույնացումըսահմանվում է որպես. «Հոգեբանական 
գործընթաց, որի միջոցով սուբյեկտն իրեն է վերագրում այլ մարդու հատկություննե րը, 

որակները, ատրիբուտները և մասնակիորեն կամ ամբողջությամբ 

համապատասխանեցնում է իրեն նրա  
կերպարին» (Лапланш, Понталис: 431): 

Նույնականացումը կարևոր դեր է խաղում անձի ձևավորմանգործում.  
«…հանգեցնում է վարքային դրսևորումների` օբյեկտի գործողությունների և 
ապրումների նմանակման, նրա արժեքների և դիրքորոշումների ինտերնալիզացիայի» 

(Налчаджян 1988: 142): Ըստ Ժ. Լապլանշի և Ժ. Պոնտալիսի. Ժամանակի ընթացքում 

(ինքնա)նույնացում հասկացությունը առաջատար դիրք գրավեց Ֆրեյդի 

աշխատություններում. այն է սկսեց հանդես գալ ոչ թե ուղղակի որպեսհոգեբանական 

մեխանիզմներից մեկը, այլ որպես մարդկային սուբյեկտիվության ձևավորման 

գործընթաց» (Лапланш, Понталис: 432):  
Ըստ մեզ, նույնացման մեխանիզմը ժառանգական հիմքեր ունի, որի ֆունկցիան 

տեսակային վարքի յուրացումն է: Նույնացման երևույթների կարելի է հանդիպել նաև 
կենդանական աշխարհում, ասենք, ձագերի իրենցծնողների նմանակման 

պարագայում (ըստ մեզ, հատկապես չգիտակցված նմանակումների դեպքում առկա 

նույնացումը): 

Հոգեվերլուծության մեջ խիստ կարևորվում են էդիպյան շրջանի   նույնացումնե րը, 

քանի որհենց այդ նույնացումների շնորհիվ է ձևավորվում Գեր-ես-ը, նույնացման 
օբյեկտիցվերցվում է հոգեկերտվածքի  հիմնային բնութագրերը (Фрейд 1990):  

Զ. Ֆրեյդն այս շրջանի նույնացումների հետ է կապում նաև բնավորության 

առնական ու իգական գծերի ձևավորումը (Фрейд 1990: 29-30): Պետք է ասել իհարկե, 

որ երեխան շատ ավելի վաղ տարիքից է սկսում նմանակել հարազատներին ու 

հատկապես ծնողներին և քանի որ այդ նմանակումները գիտակցված բնույթչենկրում, 

ապա դրանք նույնպես կարող են դիտվել որպես նույնացման դրսևորումներ, որոնց 

հիման վրա, ըստ երևույթին, ձևավորվում են բնավորության առանձին կողմեր:  
Զ. Ֆրոյդը նույնացումը կապում է իդեալի կերպարի հետնույնըլինելու ձգտմամբ 

(Фрейд 1926: 60), (Шпиц 2001: 37) ըստ որում. «Նույնացման ձգտումն այնքան մեծ է և 

այնքան կարևոր դեր է խաղում օբյեկտային հարաբերություններում, որ երեխան 

առանց ընտրության նույնանում է սիրոօբյեկտի ցանկացած վարքի հետ, որ ի վիճակի 

է լինում վերագրել իրեն»:  
Ըստ Ն. Մակ-Վիլյամսի, ոմանք ավելի հեշտ են կարողանում նույնանալ, քան 

ուրիշները, ինչը կարող է կապված լինել անձի տիպով (պարզվել է, որ հիստերոիդ ներն 

ավելի հեշտ են նույնացնում իրենցուրիշներիհետ, քան շիզոիդները) կամ հիմնային 

նույնականության առանձնահատկություններով (Мак-Вильямс 2001: 85): 
 

Հոգեվերլուծության մեջ հատուկ ուշադրություն է դարձվում նույնացման 
տեսակների հիմնախնդրին: Այսպես, ըստ հաջորդականության և ժամանակային 
դրսևորումների տարբերակվում են առաջնային և երկրորդային 
նույնացումները,անակլիտիկ կամ հուզական նույնացումները, որոնք ի հայտ են գալիս 
վաղ շրջանում երեխային հոգ տանող անձանց նկատմամբ,ըստ այլ պաշտպանական 
մեխանիզմների ներռնվածության առանձնացնում ենպրոյեկտիվ ևինտրոյեկտիվ 



նույնացումները (Мак-Вильямс 2001), ըստ ընդգրկման` մասնակի, ըստ 
պաշտպանական ֆունկցիայի` պաշտպանական և ոչ պաշտպանական,ըստ 
կայունության` իրավիճակային և կայուն: Առանձնացվում են նաևժամանակավոր կամ 
մշտական, ընդհանուր, մասնավոր, խմբային, գիտակցության կողմից ընդունելի կամ 
անընդունելի, կոգնիտիվ և աֆեկտիվնույնացումները (Johnson, Morgeson 2005): Լ. 
Էյդելբերգը առանձնացնում է պսեվդոնույնացումը (http://www.pep-
web.org/document.php?id=ijp.019.0321a) : Ըստ այն հանգամանքի, թե վերլուծողը 
վերլուծվողի ո±ր ասպեկտների հետ է նույնանում, առանձնացնում են կոմպլեմենտար 
և կոնկորդանտ նույնացումները (Racker 1960): Ըստ նույնացմանոլորտ ի, 
առանձնացնում են սեռային,սոցիալական, մասնագիտական: Ըստ նույնականության 
օբյեկտի, առանձնացնում են մայրական, հայրական, բազմակի նույնացումնե ր 
(Голубкова):  

Մեր նախնական հետազոտությունները թույլտվեցին առանձնացնել 
նույնացման ևս մի տեսակ կամ առանձնահատկություն, այն է` հիմնական կամ 
գլխավոր և լրացուցիչ կամ ածանցյալ նույնացումները:  

Հիմնական նույնացումն անձի մեջ առկա այն հարազատի կերպարն է, որիհետ 

նա առավելագույն ընդհանրություններ ունի, համարում է, որ այդ մարդն իր իդեալն է 

եղել, նրան է նա համարում իր կյանքի ամենանշանակալի մարդկանցից մեկը, որին նա 

ձգտել է նմանվել, կրկնօրինակել, նրա ճակատագիրն է կրկնել: Նման նույնացման 

հետևանքով մարդու մեջ ձևավորված բնութագրերը հաճախուղեկցում են նրան 

ամբողջ կյանքում:  
Ածանցյալ կամ լրացուցիչ նույնացում ասելով, նկատի ունենք այն 

նույնացումները, որոնք եղել են աձի կյանքում, սակայն որոշիչ դեր չեն խաղացել: Անձը 

նույնացման օբյեկտներից «վերցրել է» առանձին հատկություններ, ինչ-որ ժամանակ 

այդ մարդիկ հանդես են եկել որպես իդեալներ: Այդ մարդկանց դերն իր կյանքում անձը 

չի համարում վճռական, չնայած նրանցից շատերը նրա համար իդեալ են եղել:  
Նման եզրակացության մենք հանգեցինք` հետազոտելով հոգեբանական 

օգնության դիմած այցելուների նույնացումները և դրանց հետևանքով նույնացման 
օբյեկտիհետունեցած ընդհանրությունները: Նշենք, որմերկողմից առանձնացվել է 

նույնացման հետևանքով ի հայտ եկած ընդհանրությունների հետևյալ տեսակները  
1. ճակատագրի կամ կյանքի ուղու նմանություններ` ամուսնությունների և 

ամուսնալուծությունների նմանությունների, նույն տարիքում տեղի ունեցած 

իրադարձությունների նմանություն, կրթության և մասնագիտություննե րի 
ընդհանրություն և այլն:  

2. Հոգեբանական ընդհանրություններ (բնավորություն, մտածելակերպ, 

սթրեսների հաղթահարման ստրատեգիաները, խոսքի 

առանձնահատկություններ, ճաշակի և նախապատվություննե րի 
առանձնահատկություններ և այլն):  

3. Ֆիզիկական ընդհանրություններ (մարմնակազմվածք, դեմք, քայլվածք, մազերի 

բնութագրերը և այլն):  
4. Սովորույթների ընդհանրությունններ(ծխախոտ, ալկոհոլ, օրվա ռեժիմ, 

ֆիզիկական վարժություններ, տոներընշելու ավանդույթները, մարդկանց հետ 
շփման ընդհանրություններ և այլն):  

5. Հիվանդությունների ընդհանրություններ:  
Հիմնական նույնացման դեպքում անձի և նույնացման օբյեկտիմիջև 

ընդհանրություններ  

http://www.pep-web.org/document.php?id=ijp.019.0321a

կարելի է գտնել նշված ընդհանրությունների առնվազն չորսկետերում, իսկ ածանցյալ 
նույնացումների դեպքում առավելագույնը` 2 կետում: 
 

Հիմնական նույնացման պարագայում ամենահաճախ ընդհանրություններն ի 
հայտ են գալիս ճակատագրի, սովորությունների, ապա հիվանդությունների, 
հոգեբանական բնութագրերի և վերջում ֆիզիկական տվյալների (օրինակ, արտաքինի 
նմանությունը հաճախակի երևույթ չէր)ոլորտներում: Ըստ որում, ճակատագրի և 
հիվանդությունների կրկնության մեջ, ըստ մեզ, կարևոր դեր է խաղում 
ինքնածրագրավորումը: Հետազոտվողները հաճախ էին, նշում, որ կկրկնեն կամ 
կրկնել են նույնացման օբյեկտի ճակատագիրը, հաճախ վախենում էին հիվանդանալ 
նույն հիվանդությամբ ինչ նույնացման օբյեկտը:  

Հիմնական նույնացումնեը հիմնականում վերաբերում են մանկական շրջանին, 

այն դեպքում, երբ ածանցյալ նույնացումները ավելի ուշ շրջանի արդյունք են:  
Հիմնական նույնացման օբյեկտները խիստ հաճախ են ի հայտ գալիս անձի 

երազներում, նրա կյանքի հետ կապված ցուցումներ են տալիս, ուղղորդում են, իսկ 
ածանցյալները հազվադեպ են հանդիպում երազներում:  

Ածանցյալ նույնացման դեպքում ընդհանրությունները, որ կային ինչ-որ 

տարիքում, ավելի ուշ կարող են վերանալ: 

 


